
“Татарстан Республикасы территориясендә алкоголь продукциясен ваклап сату вакытына, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” Татарстан Республикасы Законына үзгәрешләр кертү хакында” Татарстан Республикасы законы проектына
АҢЛАТМА
Тәкъдим ителгән Татарстан Республикасы законы проекты “Татарстан Республикасы территориясендә алкоголь продукциясен ваклап сату вакытына, шартларына һәм урыннарына карата өстәмә чикләүләр һәм Татарстан Республикасының кайбер закон актларының үз көчләрен югалтуын тану турында” 2015 елның 6 мартындагы 10-ТРЗ номерлы Татарстан Республикасы Законын (алга таба – 10-ТРЗ номерлы Закон) “Этил спирты, алкоголь продукциясе һәм спиртлы продукция җитештерүне һәм аларның әйләнешен дәүләт тарафыннан җайга салу турында һәм алкоголь продукциясен куллануны (эчүне) чикләү хакында” Федераль  законга һәм Россия Федерациясенең аерым закон актларына үзгәрешләр кертү хакында» 2017 елның 29 июлендәге 278-ФЗ номерлы Федераль законга (алга таба – Федераль закон) туры китерү максатында әзерләнде.

Федераль законда Россия Федерациясе субъектларының алкоголь продукциясен ваклап сату вакытына, шартларына һәм урыннарына карата өстәмә чикләүләр билгеләү өлешендә вәкаләтләре төгәлләштерелгән, алар нигезендә Россия Федерациясе субъектлары компетенциясеннән җәмәгать туклануы хезмәте күрсәтелгәндә алкоголь продукциясен ваклап сатуны чикләү һәм тыю мәсьәләләре төшереп калдырылган.
Бер үк вакытта Федераль закон әзер продукция күләменең 15 процентыннан кимрәген этил спирты тәшкил иткән, составында тонусны күтәрә торган матдәләр (компонентлар) була торган алкоголь продукциясен җитештерүгә һәм аның әйләнешенә тыю билгели. Аларның исемлеге Россия Федерациясе Хөкүмәте раслый. Күрсәтелгән тыю 2018 елның 1 гыйнварыннан гамәлгә кертелә.
Моңа бәйле рәвештә 10-ТРЗ номерлы Законга җәмәгать туклануы хезмәте күрсәтелгәндә алкоголь продукциясен ваклап сатуны чикләү һәм тыю билгели торган нигезләмәләрне төшереп калдыруны күздә тоткан үзгәрешләр кертү тәкъдим ителә. Шулай ук 10-ТРЗ номерлы Законның Татарстан Республикасы территориясендә аз алкогольле тонусны күтәрә торган  эчемлекләрне ваклап сатуны тыю каралган 21 статьясын 2018 елның 1 гыйнварыннан үз көчен югалткан дип танырга тәкъдим ителә.
